
Biz Clinic Biz Toll< platform TNB bertemu pelanggan 
SEREMBAN 13 Mac - Sebanyak 
150 pelanggan korporat terdiri 
daripada pelabur dan pengilang 
menyertai program Biz Clinic Biz 
Talk anjuran Tenaga Nasional 
Berhad (TNB) bersama Lembaga 
Pembangunan Pelaburan Malay-
sia (MIDA) di sini baru-baru ini. 

Pengurus Besar TNB Ne-
geri Sembilan, Wan Ishak Soed 
berkata, penganjuran Biz Clinic 
Biz Talk bertujuan memenangi 
hati dan merapatkan hubungan 
antara syarikat utiliti itu dengan 
pelanggan di samping meneroka 
peluang baharu serta meningkat-
kan kualiti perkhidmatan. 

"Selain mempromosikan 

produk, program ini dianjur seba-
gai platform untuk memberi pe-
luang kepada pelanggan menge-
mukakan soalan, cadangan dan 
isu-isu berkaitan perkhidmatan 
TNB. 

"Melalui perbincangan secara 
bertemu muka ini kami berharap 
kualiti dan tahap perkhidmatan 
TNB dapat dipertingkatkan khu-
susnya kepada pelanggan daripa-
da sektor perusahaan besar, kecil 
dan sederhana," katanya kepada 
pemberita pada perasmian Biz 
Clinic Biz Talk. 

Wan Ishak berkata, program 
tersebut juga selari dengan as-
pirasi pembangunan bandar 

moden dan bersepadu Malay-
sia Vision Valley (MVV) untuk 
memberi keyakinan kepada 
para pelabur dan pengilang ter-
hadap keupayaan TNB dalam me-
nyalurkan bekalan elektrik yang 
berkualiti dan selamat. 

Selain itu katanya, TNB turut 
mempromosikan produk tenaga 
boleh diperbaharui iaitu Sistem 
Tenaga Solar, menyediakan mak-
lumat mengenai struktur tarif 
elektrik serta pameran produk 
Make Electricity Visible (MAEVI) 
yang merUpakan salah satu pe-
nyelesaian pengurusan tenaga 
elektrik domestik yang cekap dan 
canggih. 

